
CIENCIA NO BAR |  
PODEN SER SEXISTAS  
AS CAMPAÑAS  
INSTITUCIONAIS  
CONTRA O SEXISMO?  
HORARIO | 18.30 H
LUGAR | CERES 1894
PÚBLICO XERAL | ACCESO LIBRE
ORGANIZA | UNIVERSIDADE DE VIGO

Poden ser sexistas as campañas 
institucionais contra o sexismo?

Esta actividade achéganos ao sexismo 
institucional nas campañas contra a violencia 
machista mediante unha metodoloxía 
participativa baseada na visualización, a 
análise e o debate de campañas. A actividade 
permitirá identificar estereotipos sexistas, 
formas de culpabilización ou revitimización 
das mulleres e representacións que 

CIENCIA NO BAR | ESTUDAR E TRABALLAR: 
RETO OU OPORTUNIDADE?
HORARIO | 18.30 H
LUGAR | CERES 1894
PÚBLICO XERAL | ACCESO LIBRE
ORGANIZA | UNIVERSIDADE DE VIGO

A charla propón unha aproximación 
divulgativa e crítica á formación dual 
universitaria, un modelo que busca conectar 
a formación académica coa experiencia en 
contextos profesionais reais. Nunha primeira 
parte explicarase de maneira sinxela en 
que consiste a formación dual, cales son 
as súas principais características e por que 
está adquirindo unha presenza crecente 

na educación superior. A continuación, 
presentaranse os dilemas que xera a súa 
implantación.

GRUPO DE COLABORACIÓN E INNOVACIÓN PARA 
A EQUIDADE EDUCATIVA E SOCIAL (CIES-UVIGO)

CIENCIA NO BAR | A CONDUTA SUICIDA NA 
MOCIDADE GALEGA: DATOS E RETOS
ORGANIZA | UNIVERSIDADE DE VIGO
HORARIO | 18.30 H 
PÚBLICO XERAL (>16 ANOS)
PRAZAS: 40 (ENTRADA LIBRE ATA COMPLETAR CAPACIDADE)
LUGAR | TABERNA NASA (TRAVESÍA DA GALERA, 6, PONTEVEDRA)

individualizan a violencia, achegando a 
investigación científica ao público dun xeito 
visual, dinámico e accesible.

DURACIÓN: 30-45 MINUTOS
GRUPO DE ESTUDOS EN TRABALLO SOCIAL: 
INVESTIGACIÓN E TRANSFERENCIA (GETS-IT)

Nesta charla presentarase unha visión 
actual da conduta suicida na poboación 
nova, facendo especial fincapé na realidade 
galega. 
A partir dos resultados da investigación 
desenvolvida en Galicia e Norte de Portugal, 
abordaranse os principais factores de risco e 
de protección, desmontaranse algúns mitos 

frecuentes e reflexionarase sobre o papel da 
sociedade, dos medios de comunicación e 
da prevención na redución do suicidio.

DURACIÓN: 30-45 MINUTOS
GRUPO DE ESTUDOS EN TRABALLO SOCIAL: 
INVESTIGACIÓN E TRANSFERENCIA (GETS-IT)

CIENCIA NO BAR | O TEU MUNICIPIO DI QUE É 
SOSTIBLE. PODEMOS CRELO?
ORGANIZA | UNIVERSIDADE DE VIGO
HORARIO | 18.30 H 
PÚBLICO XERAL
PRAZAS: 40 
LUGAR | TABERNA NASA

Analizaremos a través dos oficiais da 
evolución dos ODS en municipios españois 
a disposición da cidadanía, administracións 
locais e comunidade investigadora para 
tomar decisións informadas.
Presentación da plataforma ODS: ciencia 
aberta dos ODS en España (odslocal.es)

DURACIÓN: APROXIMADAMENTE 20 MINUTOS
POSTGROWTH INNOVATION LAB

ROTEIRO | TRALOS PASOS DE LORCA
ORGANIZAN | UNIVERSIDADE DE VIGO
HORARIO | DE 17.00 H -19.00 H 
PÚBLICO XERAL | ACCESO LIBRE CON PREINSCRICIÓN

Camiñada por diferentes lugares da cidade de 
Pontevedra que tiveron algunha significación 
na vida de Federico García Lorca (1898-
1936). Trátase dun paseo polos lugares 
lorquianos en Pontevedra, é dicir, polos 
espazos que el puido visitar nas dúas viaxes 
de 1932. Ademais aludirase á pegada que 
Federico García Lorca deixou nos escritores e 
escritoras contemporáneas, nomeadamente 
nos mozos creadores da revista Cristal, e nas 
persoas que estudaron a súa obra.
Nesta camiñada, realizada en colaboración co 
Colectivo Xurelo e guiada por Quique Mauricio 
(un dos creadores do roteiro “Pontevedra 
lorquiana”), preténdese achegar ao público as 
viaxes de García Lorca a Pontevedra no ano 
1932 e relacionalas coa da historia da cidade.
O percorrido comezará ás 17.00 horas no 
Edificio Castelao do Museo de Pontevedra*. 
A seguir, visitaranse diferentes puntos 
emblemáticos como a praza da Estrela, as 
rúas Peregrina e García Camba, a praza 
de Galicia ou a praza de San Xosé onde 
se situaba o Café Moderno. A camiñada 

rematará no Edificio Castelao do Museo de 
Pontevedra arredor das 19.00 h.
Durante o roteiro a cargo de Quique Mauricio, 
e acompañado por Ana Acuña (UVigo), 
aludirase ás persoas vinculadas a Pontevedra 
que estudaron a García Lorca. É o caso, por 
exemplo, de María Victoria Moreno (1939-
2005), Xesús Alonso Montero (1928-2026) 
ou Carlos Álvarez Taboada (1979-2025). 
Desta maneira o paseo literario pretende 
homenaxear nos seus diferentes aniversarios 
ao poeta alófono pero tamén aos que del se 
lembraron.

*No caso de choiva o paseo desenvolveríase 
no Edificio Castelao do Museo de Pontevedra.

ESCAPE ROOM | UN 
FUTURO HABITABLE?
LUGAR DE PARTIDA |  
MISIÓN BIOLÓXICA DE GALICIA (MBG) 
HORARIO | DE 17.00 H -19.00 H 
ORGANIZA | MISIÓN BIOLÓXICA  
DE GALICIA (CSIC)
PRAZAS | 25 PERSOAS  
(INSCRICIÓN PREVIA)

Actividade participativa que combina  
coñecemento científico e xogo colaborativo.
A través dunha Escape  Room ambientada 
nun escenario de cambio climático, incendios 
e perda  das colleitas, os participantes 
deberán resolver unha serie de  enigmas para 
alimentar e salvar á humanidade.
Tras superar os retos,  o persoal investigador 
da MBG-CSIC impartirá charlas vinculadas 
ás  pistas obtidas, abordando temáticas 
sobre medio ambiente e  agricultura como 
poden ser a biodiversidade, a saúde do solo, o  
cambio global, as sementes e outros temas 
clave para o futuro do  planeta.


